Cyfarfod Pwyllgor Eiddo Nos Fawrth 26ain o Orffennaf 2016,
yn Ystafell Glaslyn , Y Ganolfan , Porthmadog.

Presennol : Cynghorwyr: Richard Williams ( Cadeirydd); Gavin Buckley, Selwyn Griffiths, Gwilym Jones, R. Elwyn Thomas, Ken Williams.
Ymddiheuriadau : Cynghorwyr Simon Brooks, Carol Hayes.

Croesawyd pawb i’r cyfarfod gan y Cadeirydd.
Roedd cofnodion 26ain o Ebrill 2016 eisoes wedi eu derbyn yn gywir.
Llwybrau
Nododd y Cadeirydd fod wal yn dal i fod angen sylw ar ran o’r llwybr arfordirol rhwng Borth y Gest a Morfa Bychan ger Carreg Gnwc.
Llwybr arfordirol - traeth Morfa Bychan, heibio cwt pwdr i Garreg Samson. Er adrodd a gweithredu ar y broblem yma ym mis Ebrill mae’r  problemau yn dal i fodoli. Mae’r canllaw rhaff wedi torri yn llwyr erbyn hyn a step go egr angen ei thrwsio ar frys.
Penderfynwyd:  cysylltu drachefn efo’r swyddogion perthnasol. Cynigwyd ysgrifennu at yr Ymddiriedolaeth yn Craflwyn Beddgelert I geisio cael ateb gan fod danfon llythyr i’r prif bencadlys heb weithio.
Pen y Banc, Borth y Gest. Mae gwaith yn parhau i fod ar ei hanner ar y llwybr i’r chwith o ysgol Borth y Gest. Nid oedd y Cyng. Simon Brooks yn  bresennol i adrodd yn ôl am unrhyw ddatblygiadau.
Penderfynwyd: gadael y mater ar y bwrdd gan fod Cyfeillion Borth y Gest yn delio efo’r sefyllfa a gobeithio am ddiweddariad ar y mater yn y cyfarfod nesaf.
Cae Chwarae Bodawen

Trafodwyd adroddiad blynyddol G L Jones Ltd. Roedd y Cyng. Gavin Buckley wedi bod ar y safle ac wedi tynnu lluniau o’r offer perthnasol.
Mae angen pren newydd ar y fainc - o leiaf un o’r slats ac efallai byddai’n ddoeth newid y tri.  Mae angen cael gwared ag ychydig o rwd o waelod y sleid . Mae’r adroddiad yn nodi y bydd angen seddau newydd ar y swings.
Teimlai’r Cyng. Gavin Buckley y dylid gadael mater y seddau ar y bwrdd gan fod gan Freuddwydion Bro  gynlluniau i edrych ar ddatblygu’r safle hwn .
Penderfynwyd:  cadw llygaid ar y seddau swings a’u trafod mis Tachwedd pryd y gobeithir gwell syniad o beth yw argymhellion Breuddwydion Bro ar gyfer datblygu’r safle. Bydd y Cadeirydd yn cysylltu efo  contractwr lleol i adnewyddu’r pren ar y fainc a thynnu’r rhwd oddi ar y sleid.
Adroddodd y Cadeirydd ei fod wedi derbyn negeseuon fod y gwair angen ei dorri ar y Cae Chwarae. Nodwyd fod cytundeb mewn lle efo Cyngor Gwynedd i dorri’r cae i gyd 6 gwaith. 
Penderfynwyd:  ysgrifennu at Haydn Jones , Cyngor Gwynedd, Safle Glandon, Pwllheli i ofyn pryd mae toriadau wedi eu gwneud , pryd mae gweddill y toriadau wedi eu cynllunio.
Bryn Coffa
Nododd y Clerc ei bod wedi bod yn gweld y safle'r diwrnod blaenorol a bod y safle yn daclus a dim problemau yna ar hyn o bryd.
Penderfynwyd y dylid ystyried gwneud y llythrennau ar fynedfa’r safle yn fwy clir drwy eu peintio yn wyn neu aur.

Penderfynwyd :  cael golwg ar y safle a’i drafod yn y cyfarfod nesaf.

Adroddodd y  Clerc fod y Cyng. Carol Hayes  wedi  bod yn ymweld â’r safle er mwyn archwilio’r gwaith diweddar o osod ffens a chadwyn. Roedd ymwelwyr yna ac wrth iddi siarad efo nhw   "Magical" oedd eu geiriau am y lle! Roedd y ddynes yn meddwl bod y daith i fyny'r bryn gyda’r gwahanol flynyddoedd o ddyddiadau'r ddwy ryfel byd ar  gerrig yn cyfleu blinder blynyddoedd o ymladd caled a blynyddoedd o farwolaethau. 
Cae Pawb
Nid oes plot gwag ar gael  ar hyn o bryd. Trafodwyd y broses o gadw rhestr aros a chytunwyd fod ceisiadau gan breswylwyr o ardal Cyngor Tref Porthmadog yn cael blaenoriaeth.
Bydd y Clerc yn gadael i Elfyn Lewis wybod hyn.
Adroddwyd fod yr holl arian rhent wedi ei gasglu – diolchwyd i Elfyn Lewis am ei gymorth.
Adroddodd Y Cadeirydd fod yn ‘sub base’  wedi ei gael a’i osod y ei le. Deallwyd na fydd cost am y sub base ond efallai y bydd angen talu am lafur.
Penderfynwyd:  derbyn y wybodaeth.

Adroddwyd hefyd y bydd angen ystyried prynu peiriant torri gwellt newydd. Mae un wedi ei fenthyg am y tro.
Penderfynwyd:  y bydd y Cadeirydd yn edrych i mewn i ba fath o beiriant sydd angen a’r gost ac adrodd yn ôl i’r Cyngor llawn/
Llochesi Bws
Darllenwyd e-bost oedd wedi ei dderbyn oddiwrth Ifan Lloyd Evans o Gyngor Gwynedd yn nodi nad oes gan Gyngor Gwynedd arian ar gyfer llochesi bws ar hyn o bryd ond cadarnhau fod lloches bws Tremadog yn parhau i fod ar y rhestr aros.
Nodwyd pryder am flerwch ardal y lloches bws ger yr orsaf drên. Mae fandaliaeth wedi malu’r lloches yma dwywaith yn y ddwy flynedd diwethaf . Nododd y Clerc ei bod yn rhoi cwyn i’r heddlu bob tro er mwyn cael cyfeirnod trosedd ar yfer unrhyw geisiadau yswiriant.  Mae’r bwrdd arddangos wedi ei ddifrodi. Mae blerwch mynedfa i’r maes parcio eisoes wedi ei adrodd I Gyngor Gwynedd  a chydnabyddiaeth wedi ei dderbyn fod y mater yn cael sylw.
Penderfynwyd: parhau i aros ac i gysylltu efo Cyngor Gwynedd yn achlysurol i sicrhau nad yw Tremadog yn colli ei le ar y rhestr aros am loches ger Spar. Cysylltu efo’r heddlu i ofyn iddynt gadw llygad ar ardal y bwrdd arddangos a’r lloches bws ger yr orsaf drên.
